Talamdan sa
Mga Mensahe alang sa Full-time Training
sa Spring Term sa 2023

LINANGKOB NGA HISGOTANAN:
ANG MAHINUNGDANONG MGA PUNTO SA KAMATUORAN SA MGA SULAT NI PABLO

Mensahe 12
Ang Sinumpayng Kinabuhi
Basahong Kasulatan: Rom. 11:17-24; 12:2; 8:29; Juan 15:1, 4-5; 1 Cor. 6:17; 2 Cor. 3:18

I. Gipadayag sa Biblia nga ang relasyong gitinguha sa Dios uban sa tawo mao nga mausa Siya
ug ang tawo—1 Cor. 6:17:
A. Tinguha sa Dios nga mausa ang diosnong kinabuhi ug ang tawhanong kinabuhi aron mahimong
usa ka kinabuhi—Juan 15:1, 4-5.
B. Tungod sa tinguha sa Dios nga mausa sa tawo, gilalang Niya ang tawo sa Iyang dagway ug segun
sa Iyang pagkasama ug dunay espiritu—Gen. 1:26.
C. Gilalang sa Dios ang tawo nga dunay gininhawa sa kinabuhi nga mahimong espiritu aron maka-
kontak, makadawat, ug masudlan Niya ang tawo—2:7.
D. Pagkausa sa kinabuhi ang pagkausa sa Dios sa tawo—sinumpayng kinabuhi—1 Cor. 6:17; Juan
15:4-5.
II. Mahinungdanon nga makita nato ang panan-awon sa sinumpayng kinabuhi—Rom. 11:17-24:
A. Sa pagsumpay, giusa ang duha ka managsamang kinabuhi—dJuan 15:4-5.
B. Sama ra sa diosnong kinabuhi ang atong tawhanong kinabuhi; busa, masumpay ang diosnong
kinabuhi ug ang tawhanong kinabuhi—Gen. 1:26; 2:7.
C. Gigamit ni Pablo ang hulagway sa mga sanga sa ihalas nga kahoyng olivo nga gisumpay sa ina-
limahan nga kahoyng olivo—Rom. 11:17-24.
D. Tungod sa pagsumpay, nausa ug organico nga hiniusang nagtubo ang mga sanga sa ihalas nga
kahoyng olivo ug sa inalimahan nga kahoyng olivo—itandi sa Juan 15:1, 4-5.
ITII. Aron masumpay ta ni Cristo, moagi gyod Siya sa mga kahikayan sa pagpakatawo, pagkalan-
sang sa krus, ug pagkabanhaw:
A. Nahimong unod si Cristo aron makaliwat ni David, sanga ni David, aron masumpay ta Kaniya—
1:14; Mat. 1:1; Zac. 3:8; Jer. 23:5; 33:15:
1. Isip mga tawo, mga sanga ta, mga kahoy.
2. Nianbhi si Cristo ingon nga sanga ni David aron masama nato ug masumpay Siya ug kita—Rom.
11:17.
B. “Giputol” si Cristo didto sa krus aron masumpay ta Kaniya—Mat. 26:2:
1. Nagkinahanglag pagputol ang pagsumpay; dili masumpay ang duha ka sanga kon dili kini putlon:
a. Giputol si Cristo sa pagkamatay Niya sa krus—Gal. 2:20a; Rom. 6:6.
b. Giputol ta sa naghinulsol ta ug nidawat sa Ginoo—Mar. 1:15; Juan 1:12-13.
2. Human sa pagputol, nahitabo ang pagdugtong ug ang organicong pagkausa; busa, sa pagsum-
pay naay pagputol, pagdugtong, ug organicong pagkausa—Rom. 11:17, 24.
C. Sa naputol na si Cristo didto sa krus, gibanhaw Siya aron mahimong Espiritung taghatag-og-kina-
buhi—1 Ped. 3:18; 1 Cor. 15:45b; 2 Cor. 3:17a:
1. Pinaagi sa kamatayon ug pagkabanhaw natransporma si Cristo sa pagka-“kahoy” Niya ug na-
himong Espiritu, ang “Ginoong Espiritu” (v. 18b), ug andam nang isumpay.



2. Sa maghinulsol ta ug modawat sa Ginoo, mosulod Siya sa atong espiritu ingon nga Espiritung
taghatag-og-kinabuhi, magdala sa diosnong kinabuhi nganhi nato, ug masumpay ta Niya—1 Cor.
15:45b; 6:17.

3. Sa masumpay na ta ni Cristo, dili na gyod ta magkinabuhi pa sa atong kaugalingon; pabuhion
hinuon nato ang pneumaticong Cristo sa sulod nato—Gal. 2:20.

IV. Dili binayloang kinabuhi ang sinumpayng kinabuhi kondili panagsagol sa tawhanong
kinabuhi ug sa diosnong kinabuhi—Rom. 11:17, 24; 1 Cor. 6:17:
A. Dunay Cristohanong mga magtutudlo nga nag-isip sa Cristohanong kinabuhi nga binayloang
kinabuhi.
B. Segun sa hunahuna sa binayloang kinabuhi, itugyan nato ang atong tawhanong kinabuhi sa
Ginoo, ug pulihan Niya kini sa mas maayong kinabuhi Niya.
C. Ang Cristohanong kinabuhi dili binayloang kinabuhi kondili sinumpayng kinabuhi, ang panag-
sagol sa tawhanong kinabuhi ug diosnong kinabuhi—Rom. 11:17, 24; Juan 15:1-5:
1. Imbis pagbaylo, naa hinuoy pagpaambit, pagpatuhop, sa diosnong kinabuhi nganha sa tawha-
nong kinabuhi ug ang panagsagol sa diosnong kinabuhi ug tawhanong kinabuhi—2 Cor. 13:14.
2. Bisan unsa si Cristo ug bisan unsay nahuman Niya alang ra gyod sa usa ka butang—nga kita
ug Siya organicong mausa ug magkinabuhi sa sinumpayng kinabuhi—dJuan 15:4-5; 1 Juan 2:28.
V. Sa sinumpayng kinabuhi wala wad-a ang tawhanong kinabuhi kondili gipalig-on, gipaus-
baw, ug gipadato hinuon sa diosnong kinabuhi—Juan 3:15; Rom. 5:10, 17; Fil. 3:10-11:

A. Sa sinumpayng kinabuhi naa ra gihapon ang mao ra nga mahinungdanong mga kinaiya sa sanga,
apan gipausbaw ug gitransporma na ang kinabuhi niini sa pagkasumpay niini sa mas labaw nga
kinabuhi—Rom. 6:4-5; 7:6:

1. Gibuntog sa mas labaw nga kinabuhi ang ubos-ubos nga kinabubhi.
2. Gipadato, gipausbaw, ug gitransporma sa mas labaw nga kinabuhi ang ubos-ubos nga kinabuhi—
Efe. 3:8; Rom. 12:2.
B. Sa sinumpayng kinabuhi nagbuhat ang diosnong kinabuhi sa sulod nato sa paghaw-as sa negate-
bong mga elemento:
1. Inanayng nagbuhat ang diosnong kinabuhi sa pagwala sa bisan unsang natural—11:21, 24.
2. Gilamoy sa diosnong kinabuhi ang atong mga apan ug mga kaluyahon—1 Cor. 15:54; 2 Cor. 5:4.
3. Gipatay ang negatibong elemento sa atong taras, unya, imbis isalikway ang atong taras, gipa-
usbaw ug gigamit kini sa Ginoo—v. 17.

C. Sa sinumpayng kinabuhi gibanhaw sa diosnong kinabuhi ang binuhat sa Dios sa sinugdan—dJuan

11:25; Fil. 3:10-11:
1. Imbis biyaan sa Dios ang Iyang binuhat, bawion ug ipahiuli Niya kini pinaagi sa gahom sa
pagkabanhaw sa Iyang kinabuhi—Gal. 6:15; 2 Cor. 5:17.
2. Tuyo sa Dios nga dad-on ang tanang aspeto sa atong pagkatawo nganha sa pagkabanhaw—Fil. 3:10:
a. Sa naghaw-as ang diosnong kinabuhi sa negatibong mga butang, nagbuhat kini aron
banhawon ang binuhat nato sa sinugdan—v. 11.
b. Saingon niini mapahiuli, malig-onan, ug mapadato ang mga kagamitan nato sa sinugdan—
ang mga kagamitan nga gihatag kanato sa paglalang kanato—1 Cor. 1:5; Efe. 3:8; itandi sa
2 Cor. 9:11.

D. Sa sinumpyang kinabuhi gipausbaw ang atong mga galamhan—>5:17.

1. Sa gibanhaw sa diosnong kinabuhi ang atong mga galamhan, gipausbaw kini niini ngadto sa
kinahabogang kahimtang.
2. Nagpalugwa kinig maayo kaayong karakter diha sa mga magtutuo.

E. Sa sinumpayng kinabuhi gisangkap sa diosnong kinabuhi ang kadato ni Cristo sa mga bahin nato

sa sulod—Efe. 3:8:



1. Gisangkapan sa kadato ni Cristo ang gibanhaw ug gipausbaw nga mga galamhan nato—vv.
16-19.
2. Pinaagi nianang pagsangkapa nabag-o ta diha sa atong hunahuna, pagbati, ug pagbuot—
Rom. 12:2.
F. Sa sinumpayng kinabuhi gisuropan sa diosnong kinabuhi ang tibuok natong pagkatawo—8:2, 10, 6,
11:
1. Gisuropan ta sa kadato ni Cristo ug tungod niana dunay tinuod nga metabolicong pagkatrans-
porma—2 Cor. 3:18.
2. Tungod ning pagsurop sa diosnong kinabuhi maumolan ta sa malangkobon-sa-tanan nga Cristo.
G. Pinaagi ning panagsagol ug sinumpayng kinabuhi hingpit tang matransporma ug masama sa
dagway ni Cristo, sa panganayng Anak sa Dios—Rom. 12:2; 8:29.
H. Makahimo ang diosnong kinabuhi sa ingon niana nga buhat sa sulod nato, apan gamiton gyod nato
ang atong espiritu ug kasingkasing sa pagkontak sa Ginoo ug pag-ampo kalabot sa gipakita Niya
kanato—Efe. 1:16-23; 3:14-19.



